
hertzliebsten Ehegemahlin/ als jetzo hochbetrübten Wittib/ vnnd gantzen
Freundschafft zum Trost/ vnd zuförderst seiner gnädigen Herrschafft vnd dem
gemeinen Wesen zum besten/ das Leben gefristet/ Vnd ob er wol der Aertzte
Hülff vnd Rath/ nebenst flehentlicher anruffung GOttes umb seinen milten Se-
gen fleissig gebrauchet/ so hat doch das malum hæreditarium, wegen schwä-
chung vnd abnehmung der Kräfften/ durch den gebrauch heilsamer Artzney/
nicht können curiret werden/ Dahero es denn auch von der Zeit an sich zu
vnterschiedlichen mahlen nicht allein wider mercken lassen/ Besondern es ist
auch endlich gantz wider heraus gebrochen/ also daß er nechst ver-[Liiij v]wi-
chenem heiligen Osterabend/ war der 13. Aprill/ in den Lenden auff der lin-
cken seiten grossen Schmertzen gefühlet/ (wie sie bey denen/ welche am Stein
laboriren, zu seyn pflegen/) Vnd umb dieser Vrsache willen/ der damahligen
præparation Predigt/ mit dem Fürstl. Hofflager nicht beywohnen können/
Nichts desto weniger hat er sich doch den H. Ostertag vber vermögen auffge-
machet/ in die Kirch gefahren/ vnd das hochwürdige Abendmahl mit gläubiger
Andacht gebrauchet/ vnnd das Gedächtnüs des Todes JEsu Christi mit danck-
barn liebreichen Hertzen erfrischet/ Da jhn denn hernach ein hefftiger Magen-
schmertzen/ cardı́algı́a genennet/ sampt einem eckel zur Speise/ vnd salvo ho-
nore vbergeben ankommen/ Ob nun zwar wenig Tage hernach der Schmertzen
in Lenden/ nach dem eine schleimichte Materia/ daraus der Stein zu wachsen
pfleget/ von jhm gangen/ nachgelassen/ hat doch die Cardialgia sambt dem er-
brechen/ dermassen angehalten/ daß er wegen des vberaus grossen Schmer-
tzens weder Tag noch Nacht ruhen können/ dahero jhme die ohne das durch
offtermahlige theils Magen: theils Glieder-Kranckheiten abgemattete Kräfften
noch mehr vnd hefftig entgangen/ sonderlich weil der Magen die Speise weder
annehmen noch behalten können.

[Mi r] Nach etzlichen Tagen hat der hefftige Magenschmertz in etwas nach-
gelassen/ in dem das Zipperlein vnterschiedliche Glieder eingenommen/ Als
man nun auch in der hoffnung gestandē/ es würde die Natur die bösen Feuch-
tigkeiten aus dem Leibe vollends in die Glieder treiben/ vnd also der Hoffmei-
ster Sel. widerumb zu seiner Gesundheit gelangen/ so hat doch das Zipperlein
wiederumb nachgelassen/ vnnd seynd die Glieder nicht/ wie vormahls/ auffge-
schwollen/ vnd die meisten bösen Feuchtigkeiten aus Schwachheit der Natur
im Leibe blieben/ dahero jücken in den Gliedern entstanden/ welcher zufall
jhn fast auff diese weise/ wie im verwichenen Herbst/ ehe jhn das Zipperlein
ankommen/ auch angestossen/ wie auch nicht weniger/ eine zimliche zunei-
gung zu einem stetigen matten Schlaff/ Ob nun wol allen diesen Zufällen/ von
denen zum theil hiesigen/ zum theil auch frembden berümbten vnd gnug be-
kandten Medicis, als Herrn D. Pfretschnero56, Herrn D. Engelharden57/ Fürstl.
Anhaltischen Medico zu Cöthen/ vnnd Herrn Daniel Ludvvigen58 Professorn zu
Zerbst/ durch allerhand natürlichen Mitteln vnnd kostbaren Artzneyen alles
fleisses begegnet: So hat doch die schwache vnd durch vielfaltige Kranckheiten
abgemattete Natur/ neben den Medicamenten nichts wircken können/ Also
das [Mi v] offtgedachter Herr Hoffmeister Sel. (wiewol er zween tage vor sei-
nen tödtlichen hintritt etwas von Speise zu sich genommen vnd behalten/ her-

